ޔައުމިއްޔާ

މާލިއްޔަތު ކޮމިޓީގެ 3 ވަނަ ބައްދަލުވުން. (24.03.2010)

ރިޔާސަތުން ވާހަކަދެއްކެވުން:

`. މާލިއްޔަތު ކޮމިޓީގެ މި އަހަރުގެ 2 ވަނަ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް މަރުޙަބާ ދަންނަވަން. މިއަދުގެ އެޖެންޑާގެ ފުރަތަމަ ކަމަކަށް މިއޮތީ އޮޑިޓު ޤާނޫނުގެ 16 ވަނަ މާއްދާގެ މަތިން އޮޑިޓަރ ޖެނެރަލްގެ ހިސާބުތައް އޮޑިޓްކުރުމަށް މުސްތަޤިއްލު އޮޑިޓަރަކު ޢައްޔަންކުރެއްވުން. ދެން މި އިއްޔެ ޖަލްސާގައި އަޅުގަނޑުމެން ފުރަތަމަ ޖަލްސާ ނިންމާފައި މި އޮތީ ސްކޯޕް އޮފް ވޯކް. މި ފައިލް ކޮޅު މަތީގައި މިހާރު އޮންނާނެ. އެހެންވީމާ، ސްކޯޕް އޮފް ވޯކް އެޕްރޫވް ކޮށްލީމަ އަޅުގަނޑުމެންނަށް އިޢުލާނުކޮށްލެވޭނެ. އިޢުލާނުކޮށްލާފައި ޕްރޮޕޯޒަލްތައް ހޯދަން. އެހެންވީމާ، ތި ބޭފުޅުން މި ސްކޯޕް އޮފް ވޯކް ބައްލަވާލައްވާފައި އާ ބަސް ވިދާޅުވީމަ އަޅުގަނޑުމެންނަށް ކުރިއަށް ގެންދެވޭނެ. ދެން، އޭގެ ކުރިން އެބައޮތް ހައުސް ކީޕިންގ އިޝޫ އެއް އަޅުގަނޑުމެން ނިންމާލަން ޖެހޭ. މިއަދުގެ ފުލް ކޮމިޓީގައި އަޅުގަނޑު ނިންމާލަން ކަމަށް ޚިޔާލުކޮށްގެން ހުރީ. އެއީ 124 ވަނަ މާއްދާ ގަވާއިދުގެ. ގަވާއިދުގެ 124 ވަނަ މާއްދާގައި މި ބުނަނީ "ކޮމިޓީގެ މަސައްކަތްތައް ކޮމިޓީން ކުރަންވާނީ ކޮމިޓީގެ ޤާނޫނީ އަދަދު އޮތް ޖަލްސާ އެއްގައޭ". އެހެންވީމަ، ޤާނޫނީ އަދަދަކީ ކޮބައިކަން އެބަޖެހޭ ކަނޑައަޅާލަން. 124 ވަނަ މާއްދާގެ (ހ). (ވަގުތުކޮޅަކަށްފަހު) އާދެ، އެހެންވީމާ، މިއަދުގެ ބައްދަލުވުމަކީ 3 ވަނަ ބައްދަލުވުން ކަމަށް މި ސެކްރެޓޭރިއަޓުން ވިދާޅުވަނީ. ފުރަތަމަ ޖަލްސާ އަކީ ވެސް ޖަލްސާ އެއް ކަމަށް ބަލާގޮތަށޯ މި އޮންނަނީ. އެންމެ ފުރަތަމަ އިޝޫއަކަށް މިއަދު މި އޮތީ ކޮމިޓީގެ ޤާނޫނީ އަދަދު ނިންމުން އިނގޭތޯ. އެއީ 124 ވަނަ މާއްދާގެ (ހ). ކޮމިޓީގެ މަސައްކަތްތައް ކޮމިޓީން ކުރަންވާނީ ޤާނޫނީ އަދަދު އޮތް ޖަލްސާ އެއްގައޭ. އެހެންވީމާ، ޤާނޫނީ އަދަދަކީ ކޮބައިކަން ހުށަހަޅާ ފާސްކުރުމަށް އަޅުގަނޑު ފުރުޞަތު ހުޅުވާލަން. 
އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. މަޖިލީހުގެ ގަވާއިދުގެ 124 ވަނަ މާއްދާގެ (ށ) ގައި ވާ ގޮތުގެ މަތިން މި ކޮމިޓީގެ ޤާނޫނީ އަދަދެއް ކަމަށް އަޅުގަނޑު ހުށަހަޅަން ކޮމިޓީގެ ތިންބައިކުޅަ އެބައި. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
އަލިފުށި ދާއިރާގެ ޢިއްޒަތްތެރި މެންބަރު ނާޝިޒު ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކުރަން.
ރިޔާސަތުން ވާހަކަދެއްކެވުން:

އެހެންވީމާ، މި ކޮމިޓީގެ ޤާނޫނީ އަދަދަކީ ތިންބައިކުޅަ އެއްބައި ކަމަށް ވަންޏާ އެއީ 4 މީހުން ކަމަށް ބުނަނީ. އެހެންވީމާ، 4 މެންބަރުން ކަމަށް ހާޒިރު ވެއްޖެ ކަމަށް ވެއްޖިއްޔާ މި ކޮމިޓީގެ ޖަލްސާ އެއް ބޭއްވޭނީ. އެހެންވީމާ، އެ ގޮތަށް ނިމުނީ. އެހެންވީމާ، އެކަން ސެކްރެޓޭރިއަޓުން ނޯޓުކުރައްވާފައި އެ މިއަދު ނިންމެވި ކަމެއްގެ ގޮތުގައި ޔައުމިއްޔާ ކުރައްވާފައި ބާއްވާތި. ދެން އަޅުގަނޑު މި ދަނީ އެޖެންޑާ ނަންބަރު 1 އަށް. އެއީ އޮޑިޓު ޤާނޫނުގެ 16 ވަނަ މާއްދާގައި ވާ ގޮތުގެ މަތިން އޮޑިޓަރ ޖެނެރަލްގެ އޮފީހުގެ ހިސާބު ހެދުމަށް މުސްތަޤިއްލު އޮޑިޓަރަކު ޢައްޔަންކުރުން. އެހެންވީމާ، މިހާރު މިއޮތީ ސްކޯޕް އޮފް ވޯކް އިއްޔެ މަޝްވަރާ ކުރެވުނު ގޮތުގެ މަތިން ލިޔެލެވިފައި. އެހެންވީމާ، ސްކޯޕް އޮފް ވޯކް މި ތި ބޭފުޅުން އެޕްރޫވް ކުރެއްވީމަ އަޅުގަނޑުމެންނަށް އިޢުލާނެއް ކުރެވޭނީ. އެހެންވީމާ، މިއަދު މި އިޢުލާނު ކުރެވޭތޯ ފައިލްގެ ހަމަ އޮޑިޓަރ ޖެނެރަލް ޖަހާފައި އެ އޮތް އޮޑިޓް އޮފީސް ޖަހާފައި އެއިން ބައިގައި. އެހެންވީމާ، ތި ބޭފުޅުންގެ ކޮމެންޓްސް އާ އެއްކޮށް މީތި ފާސްކޮށްލެވިއްޖިއްޔާ އަޅުގަނޑުމެންނަށް އިޢުލާނު ކުރުން ކުރިއަށް ގެންދެވިދާނެ. (ވަގުތުކޮޅަކަށްފަހު) އާދެ، އެހެންވީމާ، ނާޝިޒު ހުށަހެޅުއްވި އިޞްލާޙަށް ތާއީދު ބޭނުންވޭ އެބަ، ޓު ކެރީ އައުޓް އަ ފުލް އޮޑިޓް އޮފް އޯލް ދަ އެކްޓިވިޓީސް އޮފް ދަ އޮޑިޓަރ ޖެނެރަލް އޮފީސް ފޮރ ދަ އިޔަރ އެންޑެޑް ތަރޓީ ފަސްޓް ޑިސެމްބަރ ޓޫ ތައުޒަން ނައިން. ޔެސް.
މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
މިހާރު ފުލް އޮޑިޓެއް ކެރީ އައުޓު ކުރާ އިރުގައި އަޅުގަނޑުމެންނަށް މިހާރު މި ލިބިފައި މިކަމަށް ސްޕެންޑު ކުރަން އެ ކަނޑައަޅާފައިވާ ބަޖެޓާ، އެކަމަކު، އޮޑިޓު އޮފީހުގެ ބަޖެޓުގެ ތެރޭގައި ހިމެނޭނެ ނޫންތޯ އޮޑިޓަރ އަހަރުގެ އިޔަރލީ އޮޑިޓަށް އަނެކަތިކޮށްފައި އިންނަ ބަޖެޓެއް. އެހެންވީމާ، އެ ބަޖެޓުގެ ތެރޭގައި ފުލް އޮޑިޓެއް ނުގެންދެވޭނެ ކަމަކަށް އަޅުގަނޑެއް ގަބޫލެއް ނުކުރަން. އެހެންވީމާ، ފުލް އޮޑިޓެއްގެ މާނައަކީ... 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

ނާޝިޒު ހުށަހަޅުއްވާފައި މި ވަނީ ޓު ކެރީ އައުޓް އަ ފުލް އޮޑިޓް އޮފް އޯލް ދަ ރެކޯޑްސް އޮފް ދަ އޮޑިޓަރ ޖެނެރަލް އޮފީސް ފޮރ ދަ އިޔަރ އެންޑެޑް ތަރޓީ ފަސްޓް ޑިސެމްބަރ ޓޫ ތައުޒަން ނައިން. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
އާދެ، އަޅުގަނޑު ތާއީދުކުރަން އޯލް ދަ އެކްޓިވިޓީސް އޮފް އިންޓަރނަލް ކޮންޓްރޯލްސް. 

ރިޔާސަތުން ވާހަކަދެއްކެވުން: 

އާދެ، އެހެންވީމާ، މި ސްކޯޕް މި ގޮތަށް ފައިނަލް ވީ ކަމަށް އަޅުގަނޑު މި ބަލަނީ ހުށަހަޅާ ތާއީދު ކުރައްވާފައި އޮތް. އިޢުތިރާޟު ކުރެއްވާ އެއްވެސް މެންބަރެއް ނެތީމަ. އެހެންވީމަ، މިއަދު މި އިޢުލާނު ކުރުމުގެ މަސައްކަތް މިގޮތަށް ކުރިއަށް ގެންގޮސްދެއްވުމަށް އަޅުގަނޑު ސެކްރެޓޭރިއެޓާ ހަވާލު ކުރާނަން. ދެން މި އަންނަ ހަފުތާގެ ކޮންމެވެސް ދުވަހަކަށް މަޢުލޫމާތު ދިނުން ބާއްވާފައި ދެން ތި ބޭފުޅުން ގެންދަވާ ޕްރޮސީޖަރ އިން މި ތަނުގެ. ދެން އެޖެންޑާ އައިޓަމު 2 އަށް ދިއުމުގެ ކުރިން އަޅުގަނޑު ދަންނަވާލަން. އިއްޔެ އެޖެންޑާ އައިޓަމު 2 ގެ ގޮތުގައި އޮތް އައިޓަމު އަޅުގަނޑު މިހާރު މި އޮތީ ނަގާފައި. އިއްޔެ އެޖެންޑާ އައިޓަމު 2 ގައި އޮންނާނީ މަޖިލީހުގެ ރައީސް ފޮނުއްވި މައްސަލަ އެއް. އެއީ މާލީ ބަޔާން ހުށަހެޅުމުގެ މައްސަލަ. އެކަމަކު، އަޅުގަނޑު ގަވާއިދު ބެލި ބެލުމުގައި އަޅުގަނޑަށް މަސީޙުގެ އިޝާރާތަކަށް ބެލި ބެލުމުގައި 97 ވަނަ މާއްދާގެ (ބ). (ބ) ގައި މި ބުނަނީ އެ މަސައްކަތަކީ ސުލޫކު ކޮމިޓީގެ މަސައްކަތެއް ކަމަށް. 97 ވަނަ މާއްދާގެ (ބ). އެއީ މެންބަރުންގެ މާލީ ބަޔާން ހުށަހެޅުމުގެ އުސޫލުތަކާއި ހަމަތައް ކަނޑައަޅާ ތަންފީޛު ކުރަން މި އޮތީ 97 ވަނަ މާއްދާގެ (ބ) ގައި ސުލޫކު ކޮމިޓީ އަށް. އެހެންވީމާ، އަޅުގަނޑު މަޖިލީހުގެ ރައީސް އަށް ދަންނަވައިފިން މަޖިލިސް ގަވާއިދުގައި އޮތީ މިހެންނޭ. އެހެންވީމާ، މައްސަލަ އަނބުރާ ފޮނުވާލީ އޭ. އެހެންވީމާ، އެ މައްސަލަ އެޖެންޑާ އިން ނެގުނީ. އެހެންވީމާ، ދެން އަޅުގަނޑު މި ދަނީ އެޖެންޑާ ނަންބަރު 2 އަށް. އެއީ އަމިއްލަ ފަރާތްތަކުން ހިންގާ ޓީވީ، ރޭޑިއޯ އަދި ދުވަހު ނޫސްތަކަށް 4 މިލިޔަން ރުފިޔާގެ ސަބްސިޑީ އެއް ދިނުމަށް ނިންމަވާފައި ވާތީ މި ސަބްސިޑީ ލިބިދެވޭނެ އުސޫލުތައް ކަނޑައެޅުން. ދެން މި ކަމާ ބެހޭ ގޮތުން މަޖިލީހުގެ އިދާރާ އިން އަޅުގަނޑުމެން ރިސެސް ތެރޭގައި ސިޓީ ފޮނުވިން އިންފޮމޭޝަން ޑިޕާޓްމަންޓަށް ކޮބައިތޯ މި ދުވަހު ނޫސްތަކާއި، ރޭޑިއޯ. ޓީވީ، ރޭޑިއޯ އަދި ދުވަހު ނޫސްތަކަށް 4 މިލިޔަން ރުފިޔާގެ ސަބްސިޑީ އެއް ދިނުމަށް. އެހެންވީމާ، އެ ބޭފުޅުން ފޮނުވި މަޢުލޫމާތު މި އޮތީ މިހާރު މީގައި. އެހެންވީމާ، މި ނުކުންނަ ކަމެއް އަދި ނުނިކުންނަ ކަމެއް ނޭނގެ ބައެއް ނޫސްތައް. (ވަގުތުކޮޅަކަށްފަހު). ކޮމިޓީ އިން ނިންމަންވީ ޓީވީތަކަށް ދޭނީ ކިހާވަރެއްތޯ، ރޭޑިއޯތަކަށް ކިހާވަރެއްތޯ، ދުވަހު ނޫސްތަކަށް، އެއަކަށް ނެތް ދުވަހު ނޫސްތަކަށް އެބައިނދޭ އެހެންނޫންތޯ. އެހެންވީމާ، ހަފުތާ ނޫސްތަކާއި މަޖައްލާ އެއް ނުހިމެނޭ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑު ގަބޫލުކުރަން މިއީ ބަޖެޓު ކޮމިޓީ އިން ހުށަހަޅާފައިވާ ރެކޮމަންޑޭޝަނުގެ މަތިން ސަރުކާރުން މި ސިޓީ ރައްޔިތުންގެ މަޖިލީހަށް ފޮނުވަން ރައްޔިތުންގެ މަޖިލީހުގެ ރަޢުޔެއް ހޯދަންވެގެން ބޭނުން ވަނީ ޙަޤީޤަތުގައި ވެސް މިކަން ސަރުކާރުން މިހާރު ކޮށްދޭން ބޭނުންވާތީވެ. މި ދެންނެވި އަމިއްލަ މީޑިޔާތައް ހިންގާ ފަރާތްތަކަށް ޓީވީ، ރޭޑިއޯ އަދި ދުވަހު ނޫސް ހިންގާ ފަރާތްތަކަށް ސަބްސިޑީ ދިނުމަށް ސަރުކާރުން ބޭނުންފުޅު ވާތީ. ދެން އަޅުގަނޑު ގަބޫލުކުރަނީ މިހާރު ވެސް އަޅުގަނޑުމެން މި އެކުލަވާލާ ގަވާއިދެއް ވާންޖެހޭނީ ޢާއްމުގޮތެއްގައި ހިނގާ ނޫސްތަކަށް ބޮޑު އެއްޗެއް ލިބޭނެ އުސޫލުގެ މަތިން. އަދި ޢާއްމުގޮތެއްގައި ހިނގާ ރޭޑިއޯ ޗެނަލްތަކަށް ވެސް ބޮޑު އަދަދެއް ލިބޭނެ ގޮތެއްގެ މަތިން. މީގައި އެއްވެސް ހާލަތެއްގައި ރަޖިސްޓްރީކޮށްފައި ތިބި ހުރިހާ ތަނަކަށް ދިނުމެއް މުހިއްމެއް ނޫން. މިހެން މި ދަންނަވަންޖެހެނީ އަޅުގަނޑުމެން މިކަން ކޮށްފައި މި ވަނީ ކުރިއަށް އޮތް ދުވަސްތަކުގައި މީޑިޔާ މިނިވަންކަން މަތީގައި ބޭއްވުމަށްޓަކައި. މީޑިޔާ މިނިވަން ވާނީ މީޑިޔާގައި މަސައްކަތް ކުރަމުން ދާ ފަރާތްތައް. އެހެންވީމާ، އަޅުގަނޑު ގަބޫލުކުރަން މިއީ އޭރުގައި ވެސް ބަޖެޓު ކޮމިޓީ އިން މިކަން ކުރިއިރުގައި މި ލާރި ޚަރަދުކުރަން ވެގެން ބޮޑަށް ނިންމާފައި ވަނީ އެ ތާނގެ އެ ތަންތަނުން ހިންގާ ޓްރެއިނިންގ ކަހަލަ ޕްރޮގްރާމްތަކަށް. ޚާއްޞަ ގޮތެއްގައި އިންސާނީ ވަސީލަތް ތަރައްޤީ ކުރުމަށް އެބޭފުޅުން ރާވައި ހިންގާ ޕްރޮގްރާމްތަކަށް އެކަނި މި ފައިސާ ޚަރަދު ކުރުމަށް އަޅުގަނޑުމެން އޭރުގައި ބަޖެޓު ކޮމިޓީ އިން ވާހަކަ ދައްކާފައި ވާނީ. އެހެންވީމާ، އަޅުގަނޑު އެދެން މި ޑިޕާޓްމަންޓު އޮފް އިންފޮމޭޝަން މެދުވެރިކޮށް އަޅުގަނޑުމެންނަށް އެ މަޢުލޫމާތުތައް އެފަދަ ތަންތަނުން ހޯދޭނެ ގޮތެއް އެ މަޢުލޫމާތުތައް އަޅުގަނޑުމެންނަށް ލިބޭނެ ގޮތް ހެދުމަކީ ވެސް އަޅުގަނޑު އެދޭ ކަމެއް. ދެން އަޅުގަނޑު ހަމަ ބޭނުންވޭ މި ޕްރިންޓު މީޑިޔާ އަށް އަޅުގަނޑުމެން މިވަގުތު މި ސަބްސިޑީ މި ދެނީ. އޭގައި ވެސް އަޅުގަނޑުމެން ވިސްނާފައި މި އޮތީ މީގައި ހަމައެކަނި އިންސާނީ ވަސީލަތްތަކަށް މި މީޑިޔާ މިނިވަންކޮށް މީޑިޔާ މުސްތަޤިއްލުކުރަން ބޭނުން ވާ ކަމަށް ވަންޏާމު އަޅުގަނޑުމެން އެބަޖެހޭ އަދި އެއް ކޮމްޕޯނަންޓު އިތުރަށް. އެއީ މީޑިޔާ އާ މެދު ކުރެވޭ ދަޢުވާތަކާއި މީޑިޔާ އަށް ކުރެވޭ ގޯނާތަކުން މީޑިޔާތައް ރައްކާތެރިކުރެވޭނެ ގޮތްތަކެއް ހެދުމަށްޓަކައި ކުރަންޖެހޭ އިންވެސްޓުމަންޓްތަކާ ނޫނިއްޔާމު ވާންޖެހޭ ތައްޔާރީތަކަށް އެ މީޑިޔާތަކަށް ހަމަ މި ސަބްސިޑީ ދޭންވާނެ ކަމަށް އަޅުގަނޑު ގަބޫލުކުރަން. މިހެން މި ދަންނަވަނީ މިސާލަކަށް، އެތާ އެ ހިސާބުގަނޑެއްގައި ސެކިއުރިޓީ އެންހޭންސް ކުރުމަށް ނޫނިއްޔާމު އެތާ އެ އިމާރާތެއްގެ ސެކިއުރިޓީ ވަރުގަދަ ކުރުމަށް ކުރަންޖެހޭ ޚަރަދުތައް ކުރުމަށްޓަކައި މި ސަބްސިޑީގެ ބޭނުން ކުރުމަކީ އެންމެ ރަނގަޅު ކަމެއްގެ ގޮތުގައި ދަންނަވަން. މިހެން މި ދަންނަވާލީ މިއަދު ރާއްޖޭގައި ހާލަތު ހުރިގޮތުން މީޑިޔާ އަށް ދިމާވަމުން ދާ އުނދަގޫތަކާއި މީޑިޔާ އަށް މީޑިޔާގައި މަސައްކަތް ކުރާ މީހުންގެ ފުރާނަ އަށް ހުރި ނުރައްކަލާއި މި ކަންކަން ދާދި މިދާކަށް ދުވަހު އަޅުގަނޑުމެންނަށް ވަނީ ފެނިގެން ގޮއްސަ. މީޑިޔާ އާ މެދު މީހުން ކުރާ ދަޢުވާތަކާ މި ކަންކަމުގައި ވެސް މީޑިޔާ އިން ރަނގަޅު ރައްދެއް ދެވޭނީ މީޑިޔާ މިނިވަންކަން މަތީގައި އޮވެގެން ކަމަށް އަޅުގަނޑަށް ގަބޫލުކުރެވޭތީ. ޝުކުރިއްޔާ. 

ރިޔާސަތުން ވާހަކަދެއްކެވުން:

ދެން އަނެއް ކަމަކީ ދުވަހު ނޫސްތަކޭ އެ ބައިން އެހެންނޫންތޯ. އެހެންވީމާ، ދުވަހު ނޫހުގެ ގޮތުގައި ނުނިކުންނަ ހުރިހާ އެއްޗެއް ކަނޑާލަންޖެހޭނެ. އެހެންވެއްޖެ ކަމަށް ވަންޏާ މި އޮތީ ހަވީރު ނޫސް، އާފަތިސް ނޫސް، މިއަދު ނޫސް، ހާމަ ނޫސް. އެހެން ހުރިހާ އެއްޗެހި ޖެހޭނީ ކަނޑާލަން އެހެންނޫންތޯ. އެހެންވީމާ، 4 ނޫހާ ދެން ޓީވީ، ރޭޑިއޯ ސްޓޭޝަންތަކުން އަޅުގަނޑުމެން އެބަޖެހޭ މި ދި ޓީވީ، ބްރޯޑްކާސްޓިންގ މޯލްޑިވްސް ޕްރައިވެޓް ލިމިޓެޑް، ވޭވް ނެޓްވަރކްސް ޕްރައިވެޓް ލިމިޓެޑްގެ ދަށުން ހަވީރު އެފް.އެމް، އެޗް.އެފް.އެމް. އެ ދެން އެ އަންނަ ކަމަށް މީގައި އެބަ އޮތް. އެޓޯލް ވޭވް މޯލްޑިވްސް ޕްރައިވެޓް ލިމިޓެޑް، އެޓޯލް ރޭޑިއޯ އޭތި ފޮނުވާ ކަމަށް. ޕިކްޗަރ ލޭންޑުން ސަން އެފް.އެމް ފޮނުވާ ކަމަށް. ޕިކްޗަރ ލޭންޑް އެފް.އެމް ޕްރައިވެޓް ލިމިޓެޑް ރޭޑިއޯ މާލެ ސަރަހައްދު އޭތި އެކަނި ފޮނުވާ ކަމަށް އަޅުގަނޑަށް އިނގެނީ. އެއީ ހދ،ޏ އަދި ސ.އަތޮޅު. އެއީ އެއް ތަން ވެއްޖިއްޔާ ދެން ހަމަ އެއްތަން ކަމަށް ތާ ބެލޭނީ ކޮންމެ ސަރަހައްދަކަށް ފޮނުވިޔަސް އެހެންނޫންތޯ. އެކަމަކު، މި ދި އެފް.އެމުން މުޅި ރާއްޖެ ކަވަރު ކުރޭ. ދެން ހަވީރު، ވޭވް ނެޓް ވޯރކްސް، އެއީ ހަވީރު އެފް.އެމް، މާލެ ސަރަހައްދު ދެން ސަން އެފް.އެމް  ވެސް މާލެ ސަރަހައްދު އަދި ކަވަރު ކުރަނީ. އަދި ސ. ތަންތަން ކަވަރެއް ނުކުރޭ. ހުއްދަ ނަގާފައި އެކަމުން ނުއެއް ކުރޭ. ދެން މިއޮތީ މޯލްޑިވްސް ނޭޝަނަލް ބްރޯޑް ކާސްޓިންގ. އެތަން ކޮލިފައި އެއް ނުވާނެ. އެއީ އަމިއްލަ ފަރާތެއް ނޫންވީމަ. ދެން މީޑިއަރިން ޕްރައިވެޓް ލިމިޓެޑް. ފިއުޗަރ ޓީވީ. ކޮންބައެއްގެ އެއްޗެއްތޯ މިއީ. ތިވެސް ހަމަ އޮންނަ އެއްޗެއް؟

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަހީމް ވާހަކަދެއްކެވުން:


ތި ހަމައެކަނި ރާއްޖޭގައި ހިނގާ. 3000 ރުފިޔާ އިން ކަންނޭނގެ ތި ތަން ހިނގާނީ ވެސް. އެހާވެސް ޗީޕުކޮށް. ވަކި ޑީކޯޑަރެއް އިންނާނީ ވެސް. އެއިން ފެންނަނީ ފިއުޗަރ ޓީ.ވީ އެކަނި. 

ރިޔާސަތުން ވާހަކަދެއްކެވުން:


އެހެންވީމާ، 1،2،3. މިހާރު ޓީވީ އާއި ރޭޑިއޯ ވެއްޖިއްޔާ އެއް ބަޔަކު ހިންގަންޏާ ދޭނީ އެއްފަރާތަށްތޯ. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. މިހާރު އަޅުގަނޑަށް ހީވާގޮތުގައި ވެއްޖިއްޔާ ލިމިޓު ކުރަންޖެހޭނީ ދޭ ޚިދުމަތަށް. ޓީވީ ޚިދުމަތް ދެންޏާ ޓީވީ ޚިދުމަތް ދޭ ފަރާތްތަކަށް ލިބޭ ކޮންޓްރިބިއުޝަނެއް ލިބެންޖެހޭނެ. އެ ސަބްސިޑީ އެއް. ދެން ރޭޑިއޯ ޚިދުމަތް ދޭ ކަމަށް ވަންޏާ އެ ސަބްސިޑީ އެއް. އެ އަދި އެއް ފަރާތެއް ކަމަށް ވިޔަސް ރޭޑިއޯ ޚިދުމަތް ދޭތީވެ، އެ ސަބްސިޑީ ލިބެންޖެހޭނެ ކަމަށް އަޅުގަނޑު ގަބޫލުކުރެވެނީ. ދެން ދުވަހު ނޫސްތަކަށް. ޝުކުރިއްޔާ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަހީމް ވާހަކަދެއްކެވުން:

އަޅުގަނޑުމެން ބަހާލަން ވީ ނޫންތޯ މިސާލަކަށް ޓީވީ އަށް ވަކި އަދަދެއް ވަކި އަދަދެއް. ދެން އެއަށްފަހު ދުވަހު ނޫސްތަކަށް ވަކި އަދަދެއް. ދެން އޭގެތެރެއިން މިސާލަކަށް ޓީވީ ތަކަށް ދޭންޖެހޭ އެއްޗެއް އެ އަދަދުގެ ތެރެއިން ޓީވީ ތަކަށް. އެ ކޮމްޕޯނަންޓެއް ބަހާލާފައި. އަދި ރޭޑިއޯތަކަށް ވެސް ކޮމްޕޯނެންޓްތައް ބަހާލާފައި. އަދި ނުވިތާކަށް ދުވަހު ނޫސްތަކަށް ވެސް. އަޅުގަނޑުމެން މިހެން ބަހާލާއިރު ވެސް އަޅުގަނޑުމެން އަބަދުވެސް ވިސްނަންޖެހޭނެ މިސާލަކަށް ވަރަށް ކައިރި މުސްތަޤުބަލެއްގައި އޮޕްރޭޓުކުރަން ފަށާ ބަޔަކު މި ކަމަށް ކޮލިފައި ވާނީ ކިހާ ދުވަހަކުން ތޯ. މިހާރު އަޅުގަނޑުމެން އެހެންވީމާ، ސަބްސިޑީ 1 އޭޕްރީލް 2010 ން ފެށިގެން މަސައކަތް ކުރަމުން ދާ ބައެއްގެ ގޮތުގައި ހަމަޖައްސާފައި އަދި އެ ސަބްސިޑީ ދޭ އަދަދު އެ މީހުން އެ ދުވަސްތަކުގެ ތެރޭގައި ހުއްޓާލައިފި ކަމަށް ވަންޏާމުން އެ އަދަދު ސަރުކާރަށް ދައްކަންޖެހޭނެ ކަމަށް. މިސާލަކަށް މި އަހަރު ނިމެންދެން އެ މީހުން މަސައްކަތް ނުކޮށްފިއްޔާ އެ މީހުން އެއަދަދު އަނބުރާ ދައްކަން ޖެހޭނެކަން. ރިކޯލް އެއް ނުކުރެވޭނެ މަސައްކަތް ނުކުރާހާ ހިނދަކު. އެކަހަލަ ގޮތަކަށް މި ސަބްސިޑީ އޮންންނަ ޖެހޭނެ. އެހެންނޫނީ މިސާލަކަށް ލާރިކޮޅު ނަގާފައި ތަން ހުއްޓާލީމާ، ކިހިނެއްތޯ ވާނީ. ދަރަނިތައް ދައްކާފައި ބައެއް މީހުން މިސާލަކަށް ތަން ހުއްޓާލަ ވެސް ފާނެ ދެއްތޯ. ދެން ފައިނޭންސް ލޭންޑިންގ ކޮންމެ ޕޮލިސީ އެއް އޮތެއް ކަމަކު. ދަންނަވާލަން ބޭނުންވަނީ ދެން އެއްކަލަ ފަހުން އަންނަ ބަޔަކަށް ވެސް ލިބޭނެ ފުރުޞަތެއް ބޭނުންވެއްޖިއްޔާ. އަޅުގަނޑަށް ހީވަނީ ފަހުން އަންނަ ބަޔަކަށް ވެސް ފުރުޞަތު ދޭންވީ ކަންނޭނގެ. މިސާލަކަށް އަޅުގަނޑުމެންނަށް އަޑު އިވޭ  ފާރ އަވޭ އެފް.އެމް ކަހަލަ ތަންތަނުން ވުޖޫދަށް އަންނަކަން. އަދި ހަމަ ބައެއް އަތޮޅުތަކުގައި ވެސް ބައެއް ސްޓޭޝަންތައް ވުޖޫދަށް އަންނަން ވެގެން މަސައްކަތް ކުރަމުން ދަނީ. އަދި މިހާރު އެއްބަސްވެފައިވާ އެއްބަސްވުން ތަކުގެ ސަބަބުންވެސް އަންނަން އެބަޖެހޭ ކަންނޭނގެ. މިއަހަރު ތެރޭގައި ގިނަ ޕްރައިވެޓް ޗެނަލްތައް. އެހެންވީމަ، އެބައި މީހުންނަށް ވެސް އެ ލިބޭނެ ކަހަލަ ގޮތެއް މެދުވެރިވެފައި އޮތުމަކީ ވެސް ބުއްދިވެރި ކަމެއްގެ ގޮތުގައި އަޅުގަނޑު ފާހަގަކޮށްލަން. 

(ވަގުތުކޮޅަކަށްފަހު)

އަލިފުށީ ދާއިރާގެ މެންބަރު މުޙަންމަދު ނާޝިޒު ވާހަކަދެއްކެވުން:

އަޅުގަނޑު ހުށަހަޅަން މި ފައިސާ ބަހަން ޕްރޮޕޯޝަނެއް ކަނޑައަޅާއިރު މެތަޑޮލޮޖީ އެއް ގޮތުގައި އެ ވިޔަފާރި، މިސާލަކަށް ޓީވީ ގެ ޚިދުމަތް ދިނުމުގައި ވިޔަފާރި ވެެއްޖިއްޔާ އެ އެސްޓަބްލިޝްމަންޓެއް ފައްޓަން އެ އިންވެސްޓު ކުރަންޖެހޭ ކެޕިޓަލް ޚިދުމަތް ފުޅާ ދާއިރާއެއްގައި ދޭން. އެއީ ރޭޝިއޯ އެއް ކަމަށް ނަގަން. ދެން އެ ގޮތަށް ރޭޑިއޯ ޚިދުމަތެއް ދޭއިރު ރޭޑިއޯ ފައްޓަން އެ ކުރަންޖެހޭ އިންވެސްޓުމެންޓް. ދުވަހު ނޫހަށް ބަލާއިރު ދުވަހު ނޫސް. ރަނގަޅު އެހެން ނަމަވެސް އެ ސެޓަޕެއް ފައްޓަން އެ އޮންނަ ކެޓަގަރައިޒް ކުރަންވީ އެއް ނޫންތޯއޭ. އެ އޮންނަ އިންވެސްޓުމެންޓެއް އެއީ އެ ޕްރޮޕޯޝަން ކަމަށް. މިހާރު މިސާލަކަށް އެކްސް އަކީ ޓީވީ އެއް ފައްޓަން ދާ ކެޕިޓަލް އަށް ވެފައި. ވައި އަކީ އެއީ ރޭޑިއޯ. ޒެޑަކީ އެއީ ދުވަހު ނޫސް ކަމަށް ވަންޏާ އެކްސް ޑިވައިޑެޑު ބައި އެކްސް ޕްލަސް ވައި ޕްލަސް ޒެޑް އެއީ އޭ ރޭޝިއޯ އަކަށް އަޅުގަނޑުމެން ބަލާނީ. ވާހަކަ އަކީ ޓީވީ ތަކަށް ލިބޭނެ. ދެން އޭތި އެ މޯންގު ހުރިހާ އެންމެ އީކްއަލީ ބެހީމަ ނިމުނީއޭ. އެ ގޮތް އަޅުގަނޑު ހުށަަހަޅަމޭ. 

ރިޔާސަތުން ވާހަކަދެއްކެވުން:

ޕޮޕިއުލަރިޓީ އަށް ވެސް ބަލަންޖެހޭނެ ކަންނޭނގެ ދެއްތޯ ޑެއިލީގަ. މިހާރު މިސާލަކަށް އާފަތިސް. ޕްރިންޓު ކުރާ އަދަދަކަށް ނުބަލާނެތޯ. އޮންލައިން ޚިދުމަތާއި ..

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަހީމް ވާހަކަދެއްކެވުން:

އެ އެއްޗެއްސަށް ބަލަންޖެހޭނެ. ކަވަރޭޖު ހަމަ ހުރިހާ އެއްޗަކަށް ބަލަންޖެހޭނެ. 

ރިޔާސަތުން ވާހަކަދެއްކެވުން:


އާދެ، މިއަދު އަޅުގަނޑު ކުޑަކޮށް ޝޯޓް ލިސްޓު ކޮށްލިއިރު މި ވަނީ 3 ޓީވީ ސްޓޭޝަނާއި 5 ރޭޑިއޯ ސްޓޭޝަނާއި 4 ނޫހާއި ކޮލިފައިވާނެ ކަމަށް މި ވަނީ. ދެން އެއީ ވީ.ޓީވީ އާއި ދިޓީވީ އާއި ފިއުޗަރ ޓީވީ އާ. ވަޓް އެވަރ ދެޓް އިޒް. (ވަގުތުކޮޅަކަށްފަހު) މިއަދުގެ ޖަލްސާ މިހާ ހިސާބުން ނިންމާލަން ގަޑި ހަމަވުމާ އެކު. ވަޑައިގެންނެވި މެންބަރުންނަށް ވަރަށް ޝުކުރު ދަންނަވަން. 

